
জনকাব্য





মটা মহত উঠি  চাপৰ নামাৰিবা,

 জোকাৰি নাবাবা বীণ।

শহুৰৰ পদূলিত  তামোল নাকাটিবা,

 বাকলিত ধৰিব চিন॥ ৭১০।



কেলৈ আহিলা  দিনৰে দুপৰত,

 লগাব নোৱাৰোঁ মাত।

তোমাৰো খতি হল  হাতৰ কাঠি-কামি,

 মোৰো খতি হল তাঁত॥ ৭১১।



হেৰা মোৰ লাহৰী,  নাপাওঁ মই আহৰি,

 তোমাক যাচিবলৈ গুৱা।

কাবৌটি কৰিছোঁ,  দুটি ভৰিত ধৰিছোঁ,

 ঘৰলৈ উভতি যোৱাঁ॥ ৭১২।



শুকানকৈ কলাপাত,  ধোঁৱা চাঙৰ মৰাপাট,

 থুৰিয়া তামোলত বান্ধো।

হেপাহৰ টোপোলা  দিবলৈ নাপাই মই

 বুকতে বান্ধিয়ে কান্দো॥ ৭১৩।



মহৰে টিলিঙা,  মোৰ ধন পিলিঙা,

 কাক বুলি যোৱাঁ শাহু।

ৰ'দলৈ পিঠিকৈ  মূৰতে ৰিহা লৈ

 আমি বহাই গৈছোঁ আহু॥ ৭১৪।

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

